
ᐹᕙᓐᓛᓐᑯᑦ ᑐᓴᖅᑎᑦᑎᕗᑦ ᐅᖓᕙᕆᐊᖅᑕᐅᓂᖓᓂᒃ 
ᐃᖅᑲᖅᑐᐃᕕᒃᑰᖅᑎᑕᔾᔪᑎᖏᑕ ᓄᖅᑲᖓᑲᐃᓐᓇᖅᑎᑕᐅᔾᔪᑎᖏᑦ 

ᓱᓇᒃᑯᑖᕐᑖᕐᕕᓄᓪᓗ ᐊᑭᓕᒃᓴᓂᒍᓐᓇᐅᑏᑦ ᑎᑭᓪᓗᒋᑦ $100ᒥᓕᐊᓐᑖᓚᐃᑦ 
 

ᐆᒃᕕᐅᓪ, ᐋᓐᑎᐅᕆᐆᒥ | ᔫᓂ 5, 2026 — ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ ("ᐹᕙᓐᓛᓐᑯᑦ" 
ᐅᕝᕙᓘᓐᓃᑦ "ᑲᒻᐸᓂᔪᖅ") ᑐᓴᖅᑎᑦᑎᕗᑦ, ᒪᓕᒃᖢᑎᒃ ᑎᓕᓯᔾᔪᑕᐅᔪᒥᒃ ᐅᓪᓗᒥ ᐋᓐᑎᐅᕆᐆᒥ 
ᐃᖅᑲᖅᑐᐃᕕᒡᔪᐊᖓᓂᑦ (ᑮᓇᐅᔭᓕᐅᕋᓱᐊᖅᑐᑦ ᑎᑎᕋᖅᑕᐅᓯᒪᔪᑦ) ("ᑖᓐᓇ ᐃᖅᑲᖅᑐᐃᕕᒃ"), 
ᐅᖓᕙᕆᐊᖅᓯᓂᖏᓐᓂᒃ ᐃᖅᑲᖅᑐᐃᕕᒃᑰᖅᑎᑕᐅᔾᔪᑏᑦ ᓄᖅᑲᖅᑎᑕᐅᓯᒪᑲᐃᓐᓇᕈᑎᖏᓐᓄᑦ ᐃᑲᔪᖅᑐᐃᓪᓗᑎᒃ 
ᑲᒻᐸᓂᐅᔪᒥᒃ ᐃᓚᖏᓐᓂᒡᓗ ᐃᓚᒋᔭᐅᔪᓂᒃ ᔫᓂ 10, 2026−ᖑᕋᓱᖕᓂᖓᓂ, ᐊᒻᒪᓗᑦᑕᐅᖅ ᓱᓇᒃᑯᑖᖅᑖᕐᕕᖕᓄᑦ 
ᐊᑭᓕᒃᓴᓂᒍᓐᓇᐅᑏᑦ ᑎᑭᓪᓗᒋᑦ $100 ᒥᓕᐊᓐ ᐊᒥᐊᓕᒃᑲᐃᑦ ᑮᓇᐅᔭᖏᑦ ᒪᓕᒃᖢᒋᑦ.   
 
ᓱᓇᒃᑯᑖᓂᑦ ᐊᑭᓕᒃᓴᓂᒍᓐᓇᐅᑎᑖᕐᑎᑕᐅᓂᖅ ᑲᒻᐸᓂᐅᔪᒥᑦ ᐱᕕᖃᖅᑎᑦᑎᕗᖅ ᒪᓂᒪᑎᑦᑎᖁᓪᓗᒋᑦ 
ᓱᖏᖅᑐᐃᔪᓐᓇᖁᓪᓗᒋᓪᓗ ᓱᓇᒃᑯᑖᕐᑖᕐᕕᖕᓂᑦ ᓂᐅᕕᕐᕕᐅᕙᒃᑐᓂᑦ ᑎᑭᓴᐃᕝᕕᐅᕙᒃᑐᓂᓪᓗ ᐱᖁᑎᓂᒃ 
ᐱᔨᑦᑎᕋᕈᓐᓇᐅᑎᖃᖁᓪᓗᒋᓪᓗ ᖃᐅᑕᒫᑦ ᐊᐅᓚᓂᐅᔪᓄᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ ᕿᙳᐊᓂᓗ ᑐᓚᒃᑕᕐᕕᖕᒥ. 
 
ᐹᕙᓐᓛᓐᑯᑦ ᓯᕗᓪᓕᕐᒥᒃ ᐃᖅᑲᖅᑐᐃᕕᒃᑯᑦ ᐊᖏᖅᑕᐅᓇᓱᐊᓚᐅᖅᑐᑦ ᐊᑭᓕᒃᓴᖃᖅᑎᑦᑎᔩᑦ−ᐱᔭᐅᓯᒪᔪᑦ 
ᑮᓇᐅᔭᖃᖅᑎᑕᐅᔪᓐᓇᕐᒪᖓᑕ ᐅᓪᓗᒥ, ᑖᒃᑯᐊᓗ ᑮᓇᐅᔭᙳᖅᑎᑕᐅᔪᑦ ᐊᐅᓚᑦᑎᓯᔾᔪᑎᖃᖅᑎᑦᑎᔪᓐᓇᕐᒪᖓ 
ᐊᑐᖅᑕᐅᒐᔪᒃᑐᑦ ᐊᑐᕐᓗᒋᑦ. ᐹᕙᓐᓛᓐᑯᑦ ᓴᓂᕐᕙᐃᓯᒪᔪᑦ ᐊᖏᖅᑕᐅᓇᓱᐊᕈᑎᒥᓂᑦ ᐱᖓᔪᐊᖑᓛᖅᑐᒧᑦ 
(ᐱᖓᑦᓯᐅᓛᖅᑐᒧᑦ), ᓴᖅᑭᑐᖃᓚᐅᖅᑎᓪᓗᒍ ᐊᑭᑦᑐᕋᐅᑎᓂᐅᔪᒥ ᐊᑐᖅᑐᐊᖅᑎᑦᑎᔪᓐᓇᑐᐃᓐᓇᕆᐊᓕᖕᓂᒃ 
ᑮᓇᐅᔭᖃᖅᑎᑦᑎᔪᒪᔪᓂᒃ. ᐹᕙᓐᓛᓐᑯᑦ ᒫᓐᓇ ᐊᑐᐃᓐᓇᖃᓛᕋᓱᒋᕗᑦ ᑮᓇᐅᔭᙳᖅᑎᑕᐅᔪᓂᑦ ᑭᖑᓪᓕᕐᒥ 
ᐃᖅᑲᖅᑐᐃᕕᖕᒥ ᓈᓚᖕᓂᖃᓕᕐᒥᒃᐸᑕ ᐱᖓᔪᐊᖑᓛᖅᑐᒥ (ᐱᖓᑦᓯᐅᓛᕐᑐᒥ). 
 
ᐹᕙᓐᓛᓐᑯᑦ ᓂᕆᐅᖏᓐᓇᖅᑐᑦ ᐅᓚᕕᑕᐅᓯᒪᔾᔮᖏᓐᓂᖏᓐᓂᒃ ᐊᐅᓚᓂᕆᔭᖓᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ 
ᐅᕝᕙᓘᓐᓃᑦ ᕿᙳᐊᓂ ᑐᓚᒃᑕᕕᕐᒥ ᑲᔪᓯᑎᑦᑎᓐᓇᕋᓱᐊᕐᓂᐊᖅᖢᑎᒡᓗ ᐊᑐᖅᑕᐅᖔᕈᓐᓇᖅᑐᓂᒃ 
ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ. ᐊᒡᒋᐸᓪᓕᐊᔪᖅ 2026−ᒥ ᐅᒥᐊᕐᔪᐊᖃᕐᓇᖅ ᑲᔪᓯᓂᐊᖅᑐᑦ 
ᐸᕐᓇᒃᑕᐅᓯᒪᔪᑎᒍᑦ ᐃᓘᓐᓇᖏᓐᓂᒃ ᓂᐅᕕᖅᐸᒃᑐᑦ ᑎᑭᑎᑦᑎᕕᐅᓗᑎᒃ ᓴᕕᒃᓴᓂᒃ ᓂᕆᐅᒋᔭᐅᔪᑦ 
ᐊᑐᖅᑕᐅᓂᐊᕐᓗᑎᒃ ᑕᐃᒪᐃᑐᐃᓐᓇᖃᑦᑕᕋᒥᒃ.  
 
ᐹᕙᓐᓛᓐᑯᑦ ᑲᔪᖏᖅᓴᖅᑕᐅᖏᓐᓇᕆᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ 
ᐅᔭᕋᖕᓂᐊᕐᓂᕐᒥ ᐅᔾᔨᕈᓱᒐᓱᐊᖅᑏᑦ ᑐᑭᓯᐅᒪᔪᓄᑦ ᐱᒻᒪᕆᐅᓂᖓᓂᒃ ᓄᓇᕗᒻᒧᑦ, ᐃᓄᐃᑦ ᓄᓇᓕᖏᓐᓄᑦ, 
ᐃᖅᑲᓇᐃᔭᖅᑎᓄᑦ, ᑳᓐᑐᓛᒃᑎᓄᑦ, ᐱᖁᑎᑖᖅᑎᑦᑎᔨᓄᑦ ᑲᓇᑕᐅᓪᓗ ᑮᓇᐅᔭᓕᐅᕋᓱᕈᑎᖏᓐᓄᑦ. 
 
ᓇᓗᓇᐃᖅᓯᒪᔪᑦ ᒪᓕᒃᖢᒋᑦ ᑐᓴᒐᒃᓴᕆᓚᐅᖅᑕᑎᓐᓄᑦ ᐅᓪᓗᓕᖅᓯᒪᔪᑦ ᒪᐃ 15, 2026, ᐱᔾᔪᑎᒋᓪᓗᒍ 
ᐱᒋᐊᖅᑎᑕᐅᓚᐅᖅᑐᑦ ᐊᑐᖅᖢᒍ ᑲᒻᐸᓂᐅᔪᑦ ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᒃᑯ (CCAA), 
ᒫᓐᓇ ᐊᐅᓚᓂᖃᖅᐳᒍᑦ ᐊᑐᖅᖢᒍ ᓴᐳᔾᔭᐅᓯᒪᓂᖅ ᓄᖅᑲᖓᑎᑕᐅᓚᐅᑲᖕᓂᕐᒧᑦ ᐃᖅᑲᖅᑐᐃᕕᒃᑯᑦ ᓂᐅᔪᑦ 
ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᒃᑯ (CCAA) ᐱᔪᓐᓇᖅᓯᑎᑦᑎᓯᒪᔪᖅ 
ᐃᓱᒪᖅᓱᕐᓂᖅᓴᐅᕌᕐᔪᒡᓗᑎᒃ ᕿᒥᕐᕈᓗᑎᒃ ᖃᓄᖅᑑᕈᑕᐅᓯᒪᔪᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐋᖅᑭᐅᒪᑎᑦᑎᓯᓐᓈ 
ᐊᐅᓚᑦᑎᓂᕐᒥᒃ ᐊᒻᒪ ᓱᕐᕌᒋᓪᓗᓂ ᒫᓐᓇ ᐊᐅᓚᓂᐅᔪᖅ ᑖᒃᑯᐊ ᐊᑐᖅᑕᐅᖔᕈᓐᓇᖅᑐᑦ ᐃᓚᖃᑐᐃᓐᓇᕆᐊᖃᖅᐳᑦ 
ᐊᑭᑐᔫᑎᓂᒃ ᓂᐅᕕᐊᒃᓴᖃᕐᓗᑎᒃ  ᓂᐅᕐᕈᑕᐅᖔᕈᓐᓇᕐᒪᖔᕐᓘᓐᓃᑦ ᑲᒻᐸᓂᐅᔪᒧᑦ. 
 
ᑐᑭᓯᒋᐊᒃᑲᓐᓂᕈᒪᔪᑦ, ᐅᔭᕋᖕᓂᐊᕐᓂᕐᒥ ᐅᔾᔨᕈᓱᒐᓱᐊᖅᑏᑦ ᑐᓴᕋᓱᐊᕈᓐᓇᖅᑐᑦ ᖃᐅᔨᒪᓇᓱᐊᖅᐅᔪᑦ ᖃᕆᓴᐅᔭᒃᑯᑦ 
ᐃᑭᐊᖅᑭᕕᖓᓄᑦ ᐅᕗᖓ https://cfcanada.fticonsulting.com/baffinland/ 
 
ᐹᕙᓐᓛᓐᑯᑦ ᑐᓴᖅᑎᑦᑎᒃᑲᓐᓂᓂᐊᖅᑐᑦ ᑐᓴᖅᑎᑦᑎᔭᕆᐊᖃᓕᕐᒥᒍᑎᒃ 
  
ᖃᓄᑐᐃᓐᓇᖅ ᐊᐱᖅᑯᑎᒃᓴᓖᑦ ᐅᕝᕙᓘᓐᓃᑦ ᐱᕙᓪᓕᐊᔪᓂᒃ ᑐᒃᓯᕋᖅᑐᑦ, ᖃᐅᔨᒋᐊᕈᓐᓇᖅᑐᑦ ᐅᕗᖓ: 
 

https://cfcanada.fticonsulting.com/baffinland/

ᐲᑕ ᐊᒃᒪᓐ 
ᐊᖓᔪᖅᑳᖅ ᐅᔭᕋᖕᓂᐊᕐᓂᕐᒥ ᐅᔾᔨᕈᓱᒐᓱᐊᖅᑎᓂᒃ ᐱᓕᕆᖃᑎᖃᕐᓂᕐᒧᑦ ᑐᓴᐅᒪᔪᓕᕆᓂᕐᓗ 
ᐅᖄᓚᐅᑖ. + 1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ: peter.akman@baffinland.com  
ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ: https://baffinland.com/  
 

 
 

 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ 
 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐᖓᑦ ᑲᑐᔾᔨᖃᑎᒌᖕᓂᒃᑯᑦ ᓇᖕᒥᓂᕆᔭᐅᔪᖅ ᐃᓄᔾᔨ ᐊᒻᒪᓗ 
ᐅᔭᕋᖕᓂᐊᒐᒃᓴᓄᑦ ᑲᑎᙵᐅᖅᑐᓂ ᐊᒻᒪ ᐋᓯᓗᒥᑐᒃᑯᓐᓂ, ᐊᒻᒪᓗ ᐊᐅᓚᑦᑎᓪᓗᑎᒃ ᓄᓘᔮᖕᓂ ᓴᕕᒃᓴᑦᑎᐊᕙᐅᓛᒥᒃ 
ᕿᑭᖅᑖᓗᖕᓃᖦᖢᓂ, ᓄᓇᕗᑦ, ᑲᓇᑕᒥ. ᓄᓇᕗᒻᒥ ᐱᐅᓂᖅᐹᑦᑎᐊᖅ ᓴᕕᒃᓴᑎᐊᕆᖕᓂᖅᐹᖑᓪᓗᓂ 
ᖃᐅᔨᔭᐅᓯᒪᔪᓂᑦ.  
 
ᓄᓘᔮᒃ ᐅᔭᕋᖕᓂᐊᕐᕕᖕᒥ ᐅᔭᕋᖕᓂᐊᓲᑦ ᐱᐅᓂᖅᐹᒥᑦ ᓴᕕᒃᓴᒥᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᖢᓂ 
ᓂᐅᕕᖅᐸᒃᑐᓄᑦ ᓄᓇᕐᔪᐊᓕᒫᒥ, ᐋᖅᑭᒃᓯᒪᓂᖃᖅᖢᑎᒃ ᐊᖏᓂᖅᓵᕐᔪᐃᑦ ᒥᑭᔪᕋᓛᓪᓗ. ᐊᔾᔨᐅᒋᙱᔾᔪᑖ ᑖᔅᓱᒪ 
ᐊᐅᓚᓂᐅᑉ ᐊᓯᖏᓐᓄᑦ ᐊᒃᑐᐃᓗᐊᙱᒻᒪ ᐊᕙᑎᒥᒃ ᑲᒪᒋᔭᐅᑎᓪᓗᒋᑦ - ᓴᕕᒃᓴᖅ ᓯᖃᓕᔭᐅᑐᐃᓐᓇᕐᓗᓂ 
ᐊᕕᒃᑐᖅᑕᐅᓗᓂᓗ ᐅᔭᕋᖕᓂᐊᕐᕕᖕᒥ ᐊᐅᓪᓚᖅᑎᑕᐅᓕᖅᓗᓂᓗ ᓂᐅᕐᕈᓯᕐᕕᖕᓄᓪᓚᒃᑖᖅ. ᑕᒪᓐᓇ 
ᐱᑕᖃᖅᑎᑦᑎᙱᑦᑐᑦ ᐃᒻᒥᕐᕆᕐᔪᐊᕐᓂᕐᒥᒃ ᐱᐅᓯᒋᐊᕆᓂᕐᒥᓪᓗ, ᓴᖅᑮᓯᒪᓪᓗᓂ ᑕᓯᕋᓕᐅᖅᐸᙱᑦᑐᑦ ᐅᕕᓂᖕᒧᑦ 
ᐆᓐᓇᖅᑐᓕᖕᓂᒃ. ᑕᒪᐃᓐᓂᒃ ᐊᖏᓂᖅᓵᕐᔪᐃᑦ ᒥᑭᔪᕋᓛᓪᓗ ᐱᔭᐅᔪᒪᓪᓚᕆᒃᑐᑦ ᓴᕕᕋᔭᓕᐅᖅᑎᓂᒃ ᓄᓇᕐᔪᐊᒥ 
ᐱᔾᔪᑕᐅᓪᓗᑎᒃ ᖁᕝᕙᓯᓛᖅ 1 ᓴᕕᒃᕋᔭᒃᓴᖃᑦᑎᐊᕐᓂᖓᓂᒃ ᐊᒻᒪ ᐊᒃᐸᓯᖕᓂᖅᓴᕐᔪᐊᖑᓂᖓᓄᑦ ᐸᐅᓴᓕᐅᕐᓂᖓ 
ᖃᓄᐃᓐᓂᖅᓴᐅᓂᖏᑦ ᑕᑯᓪᓗᒋᑦ ᐊᓯᖏᓐᓄᑦ ᐊᐅᓪᓚᖅᑎᑕᐅᑲᐅᑎᒋᕙᒃᑐᑦ ᓴᕕᒃᓴᐃᑦ.  
 
ᐹᕙᓐᓛᓐᑯᑦ  ᐊᐅᓚᓂᖃᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒃᑯᑦ (IIBA) 
ᐱᓕᕆᖃᑎᖃᖅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ (QIA), ᐊᒻᒪᓗ ᐊᐅᓚᓂᖃᕐᓂᕐᒧᑦ ᐱᔪᓐᓇᐅᑏᑦ 
ᑐᓂᔭᐅᕙᒃᖢᑎᒃ ᓄᓇᕗᒻᒥ ᒐᕙᒪᑐᖃᒃᑯᓐᓂᓗ ᒪᓕᒐᓕᕆᔨᓂ ᑲᓇᑕᒥ, ᐱᓕᕆᓃᑦ ᐃᑲᔪᖅᑐᐃᓪᓚᑦᑖᖁᓪᓗᖏᑦ 
ᓄᓇᓕᖕᓂ ᐃᖅᑲᓇᐃᔮᓂᒃ, ᐃᓕᓐᓂᐊᒐᒃᓴᓂᒃ ᒪᑭᒪᔾᔪᑎᑎᒍᓪᓗ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᒪᓕᒃᐸᒃᖢᑎᒃ 
ᓴᓇᕝᕕᐅᔪᒥ ᓯᕗᓕᖅᑎᐅᔪᓂᒃ ᐊᕙᑎᒥᒃ ᐊᒃᑐᐃᓂᕐᒥᒃ ᐊᐅᓚᑦᑎᔾᔪᓯᕐᓂᒃ ᓄᓇᓂᖕᓂᓗ ᑲᑎᒪᖃᑎᖃᖃᑦᑕᕐᓂᕐᒥᑦ.  

